PROTESTNO PISMO
1. Vlada Bosansko-podrinjskog kantona Goražde traži hitno doznačavanje sredstava iz Budžeta Federacije planiranih kao „Potpora nižim nivoima vlasti – Kantoni“.
2. Vlada Bosansko-podrinjskog kantona Goražde traži hitno očitovanje Vlade Federacije BiH i Parlamenta Federacije BiH u smislu redefinisanja kredita MMF za BPK, odnosno preuzimanja duga iz 2009.godine u iznosu od 8,7 miliona KM na teret Federacije BiH.

3. Tražimo da Vlada Federacije i Parlament Federacije kroz izvršavanje projekata i transfera za podsticaj razvoja, takođe, značajnije podrži Bosansko-podrinjski kanton Goražde, budući da je to do sada nedopustivo malo i diskriminirajuće (prilog-pregled podsticaja u poljoprivrednoj proizvodnji u posljednjih pet godina), te da prilikom izrade Budžeta za 2013. godinu osobitu pažnju posvete fiskalnom ujednačavanju i odnosu prema nerazvijenim kantonima i općinama.
                                                   AD1.  :  

Notorna je činjenica da je fiskalni kapacitet Bosansko-podrinjskog kantona Goražde nedovoljan za funkcioniranje i izvršavanje Ustavom i zakonima propisanih obaveza, te da je iz toga proistekla Ustavom propisana obaveza viših nivoa vlasti za fiskalno ujednačavanje i omogućavanje ravnomjernog razvoja svih dijelova FBiH, kantona i općina.
Trenutno su ugrožene sve funkcije institucija Kantona, kao i općina u njegovom sastavu, kao i obaveze prema socijalnim kategorijama, učenicima, školama, zdravstvenim ustanovama, započetim i planiranim projektima!

Do sada, u historiji Kantona, nije se desio ovakav slučaj zanemarivanja od strane Federacije BiH te da do današnjeg dana nije doznačen niti 1 konvertibilni pfening!!!

Stoga, tražimo da Vlada Federacije izvrši svoju obavezu izvršavanja Budžeta FBiH i hitno doznači planirana sredstva u iznosu od 5 miliona KM, iako su i ona mala i nedostatna, osobito u odnosu na planiranih 11,5 miliona u Budžetu Kantona.
                                                     AD 2.
Zbog očigledno malog fiskalnog kapaciteta, Bosansko-podrinjski kanton Goražde je redovno subvencioniran od strane Federacije u prosječnim iznosima od oko 8 miliona KM godišnje.
Zbog specifičnih uslova kredita MMF-a, 2009. godine bili smo prinuđeni da  sredstva redovnog granta prihvatimo kroz ovaj aranžman uz obećanja tadašnjih federalnih vlasti da će Federacija preuzeti obavezu vraćanja ovog kredita, što je tada od strane delegata Kantona, prezentirano i u Federalnom parlamentu.
Takav zaključak donijela je i Skupština Bosansko-podrinjskog kantona Goražde, jer prema važećim propisima Bosansko-podrinjski kanton Goražde se u to vrijeme zakonski nije ni mogao zadužiti!!!
Na tu činjenicu više je puta ukazivano Vladi i Parlamentu Federacije BiH, međutim, insistirano je da Bosansko-podrinjski kanton Goražde pristane na ovaj kreditni aranžman jer bi „našim nepristajanjem došao u pitanje kompletan aranžman, čime bi bile ugrožene bitne funkcije Federacije BiH“, a da se naknadno Kanton oslobodi kreditne obaveze.
Ovakav stav bio je sasvim razumljiv i racionalan i to je jedino moguće rješenje, jer kako očekivati da Kanton koji se od svog postanka subvencionira, može iz izvornih prihoda vraćati , za naše uslove, veliki kredit?!? 




    Ad 3 .
Stav 3 jasno proizlazi iz već datih obraloženja, a utemeljenost je više nego očigledna.

Na ove činjenice koje su navedene u protestnom pismu, u više navrata, pismeno smo obavještavali Vladu Federacije BiH i Federalno ministarstvo finansija, međutim izostala je bilo kakva reakcija.

